
Vaksdal kommune
 Stab

Notat

Til
Kopi til:

Saksbehandlar: Stab/Randi Solveig Pedersen
Vår referanse: 22/300 - 22/2612 
Dato: 06.03.2022

Emne: AMU sitt vedtak i sak om arbeidstøy til tilsette i Vaksdal kommune 

Sak 5/2022 – Arbeidstøy for tilsette i Vaksdal kommune – Drøftingssak 

Det vises til sak 14/2021 i administrasjonsutvalet den 30.11.2021 (arkivsak ID: 21/1476)
I kommunestyret 15.06.2021, sak 68/2021, Interpellasjon til kommunestyret – Arbeidstøy i helse og 
omsorgstenesta, svarte ordføreren mellom anna dette: 

«Ordførar vil arbeide for at administrasjonen i første omgang legg fram ei drøftingssak i AMU og 
vidare til administrasjonsutvalet. Vidare vil eg jobba for at hovudverneombod og hovudtillitsvalt i dei 
aktuelle arbeidstakarorganisasjonane vert involvert og får komme med sine syn og anbefalingar på 
saka. Det er viktig å få vite kva det reelle og opplevde behovet til dei tilsette er. Til slutt vil eg arbeide 
for at me får fram ei sak til budsjettet i 2022. 

Ordfører svara også at ho ønskjer å involvere arbeidstøy for tilsette i skular og barnehagar. 

Dessverre blei saka liggande ubehandla slik at den ikkje blei fanga opp før budsjettforhandlingane for 
2022.  

Kommunedirektøren støtter ordførar sine vurderingar i behovet for å involvere hovudtillitsvalte og 
hovudverneombod i arbeidet. 

Tidsplan for det vidare arbeidet blei beslutta slik: 
 30.11.2021 – Administrasjonsutvalet drøfter saka
 01.12.2021 – Kommunediktøren inviterer hovudtillitsvalte og hovudverneombod til å komme 

med uttale i saka, frist 15.01.2022
 Våren 2022 – Administrasjonsutvalet behandler saka og innstiller til kommunestyret

Kommunedirektøren inviterte til møte med Hovudverneombod, hovudtillitsvalte og HR leier den  
17.01.2022.  I dette møte blei ein einige om at HR leiar skulle kalle inn til møte med einingsleiarane, 
hovudtillitsvalte og hovudverneombod og drøfte saka. 

HR leiar inviterte til møte i kommunestyresalen den 28.01.2021. Hovudtillitsvalte frå Fagforbundet, 
Utdanningsforbundet og NSF stilte på møte. Det samme gjorde einingsleiarane for skule, barnehage 
og kultur og helse og meistring. I tillegg deltok Hovudverneombod, HR konsulent og HR leiar.

Bestemmelser/avtaler
Bestemmelser om arbeidsklær og utgiftsdekning av dette er ikkje omhandla av nokon 
lovbestemmelser. Som hovudregel er dette basert på tariffavtale, personalreglement eller interne 
avtalar. 

Teknisk avdeling 
Fagforbundet orienterte om at teknisk avdeling og reinhald har arbeidstøy til disposisjon. Dei får også 
stønad til kjøp av arbeidssko. Derfor er det ikkje naudsynt å ta dei med i den vidare vurderinga. 

Skule, SFO og barnehage
Einingsleiar skule skulle ønskje at tilsette i barnehage og SFO får samme støtte til arbeidsklede. Begge 
desse gruppene er ute i fleire timer i alle typer vær.

SFO har kjøpt inn varmedresser som dei tilsette kan låne. Tilsette synes Ikkje det er så greit bruke 
dresser som andre har brukt før dei.   

Einingsleiar for barnehage informerte om at tilsette i barnehage har kompensasjon på kr 1800,- i året 
for 100% stilling. Beløpet vert rekna ut frå stillingsstorleik og er øyremerka utedress, regntøy og 
utesko/støvler. Ho sa at beløpet er lavt. Det har ikkje vore justert på lenge.    

Hovedverneombudet informerte om at tilsette i barnehage slit mykje på private kler i jobben sin. 
Hovudtillitsvalte frå fagforbundet foreslår at skulane kan kjøpe inn kjortler, forklær etc. som dei 
tilsette kan låne til bruk i kunst og håndtverksfag og til bruk i mat og helse fag.   

Helse og meistring  
Helse og meistring  har arbeidstøy tilgjengeleg for tilsette, utanom personalet i Elvevegen. 

Sjukeheimsinstitusjonane leiger uniform som består av bukse og overdel frå Nortekstil.

Heimetenesta har kjøpt inn eigne uniformer som består av bukse og overdel. Det lokale vaskeriet på 
Helsehuset har ansvar for vask av kleda til heimetenesta.
Tilsette i heimetenesta har eigen kommunal softshell jakke, med ein liten Vaksdal kommunelogo på. 
Denne er vindtett og delvis vassavisande. Det har vore ønske om å få ei tjukkare vinterjakke til å ha 
på kaldare dagar. Dette har blitt kjøpt inn, slik at tilsette i heimetenesta nå har 2 typer jakker til 
disposisjon. 

Personalet i Elvevegen nyttar ikkje uniform, men kan sjå behov for arbeidstøy i enkelte situasjonar. 

Helse og meistring har pr i dag ikkje ei ordning der personalet får dekka kostnader til skotøy. Dette 
har vore diskutert med einingsleiar. Tilsette i institusjon og tilsette i heimetenesten bør få dekke 
kostnader til arbeidssko. Dei går mykje på harde golv. 

Hovudtillitsvalte for NSF melder at tilsette på Daletunet og sjukeheimen på Vaksdal har ønske om 
sko. Ut over dette har ho fått lite tilbakemeldingar.

Tilsette på reinhald går også mykje på harde golv. Her får ein dekka kjøp av sko, med inntil kr 1000,-. 
Skoa blir bytta når dei gamle er utslitt. Ei slik ordning vil vere vanskeleg å administrer innan helse og 

meistring. Det er derfor foreslått at tilsette på institusjon og tilsette i heimetenesten kan får tilskot til 
arbeidssko med kr 500,- årleg.         
     
Ellers har ein tilgjengeleg utstyr som: brodder, refleks og paraply. Dette kan dei tilsette låne ved 
behov. 
      
Lokal særavtale om arbeidstøy  
Lokal særavtale om arbeidstøy, datert 16. september 2009 er vedlagt. 

Denne avtalen gjelder for tidsrommet 01.06.2009 – 31.12.2010. Så langt ein kan sjå er avtalen ikkje 
fornya eller laga ny avtale etter dette.  

Oppsummering/forslag
 Tilsette i barnehage og SFO får godtgjersle til kjøp av kjeledress, regntøy og utesko/støvler.  

Beløpet på kr 1800,- justeres til kr 2400,- (beløpet fra september 2009 er justert med 
konsumprisindeksen januar 2022). Beløpet graderes ut frå stillingsstorleik 

 Skulane og barnehagane kjøper inn kjortler/forklær etter behov. Desse kan brukes i kunst og 
håndtverk, samt mat og helse   

 Tilsette i helse og meistring:
o Arbeidsgjevar har ansvaret for å ha arbeidstøy tilgjengeleg for tilsette på institusjon 

og i heimetenesten 
 Bukse og overdel til tilsette på sjukeheim/institusjon og heimetenesten  
 Ytterjakke som er vindtett og delvis vannavstøtande for tilsette i 

heimesjukepleien 
 Vinterjakke til tilsette i heimetenesten 

o Arbeidsgjevar sørger for at kleda blir vaska på vaskeri
o Ekstra utstyr som gamasjer, brodder, refleks og paraply er tilgjengeleg ved behov 
o Tilsette på institusjon og i heimetenesten får årlig beløp på kr 500,- til kjøp av 

arbeidssko 
o Tilsette i Elvevegen har kjeledresser tilgjengeleg 

Innspel i møte: 

Barnehage og SFO - Godtgjersle på kr 2400,- graderes ut frå stillingsstorleik for faste tilsette og for 
fast vikariat (vikar for fast stilling).   

Helse og meistring -  Alle faste tilsette og vikar i faste stilling på institusjon og i heimetenesten får 
årleg kr 500,- til kjøp av arbeidssko. Beløpet er uavhengig av stillingsstorleik.  

Vedtak
Saka vert godkjent av AMU med dei presiseringane som kom i møte 

Med helsing

Randi Solveig Pedersen 
HR-leiar

